
Аб праходжанні стажыроўкі па пытаннях аховы працы 

 

Штогод у нашай арганізацыі праходзяць практыку навучэнцы 

каледжа (спецыяльнасць «металарэжучыя станкі і інструменты»), 

падчас праходжання якой яны атрымліваюць навыкі працы на 

такарных, фрэзерных станках. Некаторыя з навучэнцаў праз тры 

месяцы паступаюць да нас на працу і працуюць на гэтых жа 

станках. Ці абавязкова ў гэтым выпадку правядзенне стажыроўкі і 

праверкі ведаў па пытаннях аховы працы? 

 

У адпаведнасці з пунктам 36 Інструкцыі аб парадку навучання, 

стажыроўкі, інструктажу і праверкі ведаў працоўных па пытаннях аховы 

працы, зацверджанай пастановай Міністэрства працы і сацыяльнай 

абароны Рэспублікі Беларусь ад 28 лістапада 2008 г. № 175 (далей – 

Інструкцыя), той, хто працуе па прафесіі рабочых, прынятыя або 

пераведзеныя на працы з падвышанай небяспекай альбо маюць 

перапынак у выкананні названых работ больш за адзін год, да 

самастойнай працы дапускаюцца пасля праходжання стажыроўкі па 

пытаннях аховы працы і наступнай першаснай праверкі ведаў па 

пытаннях аховы працы. 

У выпадку, калі працоўны праходзіў вытворчае навучанне ў 

арганізацыі на абсталяванні, на якім ѐн будзе пасля працаваць, 

непасрэдна перад допускам да самастойнай працы, стажыроўка па 

рашэнні кіраўніка арганізацыі можа не праводзіцца (п. 41 Інструкцыі). 

Перад допускам да самастойнай працы работнік у прыведзенай 

сітуацыі павінен прайсці ў створанай наймальнікам камісіі першасную 

праверку ведаў па пытаннях аховы працы. Разам з тым дапускаецца 

праходжанне працоўнымі праверкі ведаў па пытаннях аховы працы ў 

адпаведных камісіях устаноў адукацыі пасля іх навучання па пытаннях 

аховы працы (п. 45 Інструкцыі). 

